UMS sudah dapat kelulusan Program

pasca-siswazah Diploma Pengajian Islam

Oleh Yuzam Yusa

KOTA KINABALU: Universiti Malaysia Sabah
(UMS) telahpun mendapat kelulusan untuk men-
jalankan program  pasca-siswasah = Diploma
Pengajian Islam.

Program itu, yang akan dibuka kepada mereka
yang telahpun memiliki ijazah pertama dan telahpun
bekerja, akan diadakan pada setiap Sabtu dan Ahad.

Menteri di Jabatan Ketua Menteri, Datuk Nasir
Tun Sakaran berkata demikian ketika menjawab
soalan daripada Wakil Rakyat Membakut Haji Mohd
Arifin Mohd Arif pada Selasa.

Nasir berkata, program itu akan bermula selepas

kebenaran diperolehi daripada Kementerian
Pelajaran Tinggi.

Program diploma akan meliputi tiga bidang
kepakaran, iaitu Syariah, Usuluddin dan Dakwah
dan universiti itu ketika ini meningkatkan kakitan-
gan akademiknya untuk melaksanakan program itu,
kata Nasir.

Sementara itu, Pembantu Menteri Pembangunan
Masyarakat dan Hal Ehwal Pengguna Jornah
Mozihim berkata, kerajaan mengiktiraf sumbangan
sukarelawan-sukarelawan dalam usaha memban-
teras penyalahgunaan dadah.

“Contohnya, sempena Hari Anti-Dadah peringkat

antarabangsa pada 6 Jun lalu di Padang Merdeka,
Kota Kinabalu, anjuran Agensi Anti-Dadah
Kebangsaan, beberapa anugerah khas diberi kepada
sukarelawan-sukarelawan dan pertubuhan bukan
kerajaan yang aktif dalam usaha ini,” katanya seba-
gai menjawab soalan daripada Wakil Rakyat
Sekong, Samsudin Yahya.

Anugerah itu dibahagikan kepada tiga kategori,
iaitu individu/belia, NGO dan jabatan kerajaan.

Selain itu, Pemadam juga memberi anugerah
kepada mereka yang aktif, seperti Anugerah Bintang
Pemadam yang diberi ketika Perhimpunan Tahunan
Pemadam, katanya.



